
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
యాకోబు యేసు పరిచర్య యొక్క ఆరంభము నుండి ఆయన అనుచరుడు కాడు అను విషయం మనకు ఎందుకు ప్రాముఖ్యమైయున్నది?
మీ సొంత సంఘం లేక పరిచర్యలో విభజనలను కలిగించు కొన్ని విషయములు ఏవి?
"క్రియల నీతి"అను వేదాంతశాస్త్రములో పడకుండా క్రీస్తుకు విధేయత చూపుట కొరకు ప్రాకులాడునట్లు మీ పరిచర్యలోని ఇతరులను మీరెలా ప్రోత్సహిస్తారు? మరొక మాటల్లో, మన సత్క్రియలు మనలను రక్షించగలవు అని బోధించకుండా మీరు విధేయతను ఎలా పెంపొందించగలరు?
నాలుకను ఇతరులను బలపరచుటకు లేక పడగొట్టుటకు ఉపయోగించవచ్చు. ఇతరులను పడగొట్టుటకు మీ మాటలను ఉపయోగించునట్లు ఏ పరిస్థితులు మిమ్మును ఎక్కువగా శోధిస్తాయి? ఆ శోధనలను మీరెలా జయించగలరు?
లోక జ్ఞానం మరియు దేవుని జ్ఞానమునకు మధ్య చాలా దూరం ఉంది. ఈ లోక జ్ఞానమునకు లోబడునట్లు ఈ మధ్య మిమ్మును ఎక్కువగా ఏమి శోధించింది? పరలోక జ్ఞానము మీద దృష్టిపెట్టునట్లు యాకోబు పత్రిక మనకు ఏ విధంగా బోధిస్తుంది?
యాకోబు 4:13-17లో, కేవలం దేవుడు మాత్రమే భవిష్యత్తును నియంత్రించగలడు, మనం నియంత్రించుచున్నట్లు ప్రణాళికలను మనం సిద్ధపరచుకోకూడదని యాకోబు మనకు చెబుతున్నాడు. మీరు దీనికి సమ్మతిస్తారా సమ్మతించరా? మీ జవాబును వివరించండి.
తమ ధనమును కూడబెట్టుకొని, అవసరతలో ఉన్నవారికి ఇచ్చుటకు నిరాకరించు వారిని ఖండించు మాటలు యాకోబు పత్రికలో చాలా ఉన్నాయి. అవసరతలో ఉన్నవారికి ఇచ్చుట కొరకు ఆ వనరులను మీరు మరియు మీ పరిచర్య ఉపయోగించగల కనీసం మూడు ఆచరణాత్మక విధానములను తెలియజేయండి.
శ్రమల మధ్య ప్రభువు కొరకు ఓపికతో ఎదురుచూచుట చాలా కష్టం. ఈ కష్ట సమయములలో యాకోబు పత్రిక మిమ్మును ఎలా ప్రోత్సహించగలదు? శ్రమలలో సతమతమవుతున్న ఇతరులను మీరెలా ప్రోత్సహించగలరు?
ప్రార్థనలో యెడతెగక ఉండమని యాకోబు తన పాఠకులను మరలా మరలా హెచ్చరించాడు. మీ ప్రార్థనా జీవితాన్ని మీరెలా విశ్లేషిస్తారు? మీ దినచర్యలో ప్రార్థనకు ఎలాంటి స్థానం ఉంది?


సమీక్ష వాక్యము: ఈ లోక దృష్టిలో నుండి మీరు కష్టములను మరియు శ్రమను (యాకోబు వీటిని "శ్రమలు" అని పిలుస్తాడు) చూస్తే, అవి మీ యోగ్యత మరియు ప్రాముఖ్యత భావన మీద దాడి చేస్తాయి, మీరు నాణ్యమైన జీవితం జీవించకుండా ఆటంకం కలిగిస్తాయి. ఈ లోక దృష్టికోణము నుండి, శ్రమలు ఎట్టి పరిస్థితిలోనైనా నివారించవలసిన విషయములైయున్నవి. ఈ శ్రమలను అనుభవించుటకు ఫలితంగా, ఈ పత్రికను అందుకున్నవారిలో కొందరు ప్రభువుకు దూరమై, లోకమునకు స్నేహితులైయ్యారు. వారు హింస కారణంగా యెరూషలేములోని తమ ఇండ్లను, చుట్టుప్రక్కల ప్రాంతాలను విడిచిపెట్టునట్లు ప్రేరేపించబడ్డారు. వారి శ్రమలలో చాలావాటికి ఇది మూలం అనుటలో ఎలాంటి సందేహం లేదు. విచారకరంగా, "సామాజిక పాయింట్ల వ్యవస్థ" అని నేను ఇంతకు ముందు పిలచిన దానిలో వారు ఆదరణను పొందుటకు ప్రయత్నించారు. ప్రతి సమాజం అందం, ఉద్యోగం, ఆదాయం, చుట్టుప్రక్కల, సామర్థ్యతలు, ఇష్టత, మొదలగువాటి ఆధారంగా కొన్ని పాయింట్లను పరోక్షంగా ఇస్తున్నట్లు కనిపిస్తుంది. సమాజం ఇలా అంటుంది, "మీరు కష్టములను ఎదుర్కుంటుంటే, మీరు పాయింట్లు కోల్పోతున్నారు, ఫలితంగా సమాజం దృష్టిలో విలువను కోల్పోతున్నారు. కాబట్టి మీ దగ్గర ఉన్న పాయింట్లను కాపాడుకొనుటకు, ఇంకా ఎక్కువ సంపాదించుటకు మీరు చేయదగినది చేయండి. అప్పుడు మీరు ప్రేమను, గౌరవమును పొందుతారు." దీనిని మీ అధ్యయన సమాజములో చర్చించండి.
సందర్భ పరిశీలన: అపొస్తలుడైన పౌలు ఇతరులను - యేసును కూడా - తన సమాజములోని పాయింట్ల వ్యవస్థ ఆధారంగా విశ్లేషించాడు. అతడిలా అంటున్నాడు, "కావున ఇకమీదట మేము శరీర రీతిగా ఎవనినైనను ఎరుగము;  మేము క్రీస్తును శరీర రీతిగా ఎరిగియుండినను ఇకమీదట ఆయనను ఆలాగు ఎరుగము. కాగా ఎవడైనను క్రీస్తునందున్నయెడల వాడు నూతన సృష్టి; పాతవి గతించెను, ఇదిగో క్రొత్త వాయెను (2 కొరింథీయులకు 5:16-17). ఇక్కడ "శరీరరీతిగా" అను పదం నేను సామాజిక పాయింట్ల వ్యవస్థ అని పిలచుదానికి చాలా సమీపంగా ఉంది. మీరు ప్రజల యొక్క యోగ్యతను "శరీరరీతిగా" సమీక్షించినప్పుడు, మీరు కేవలం వారెవరు, వారి దగ్గర ఏముంది, పాపం, మరణం, దుష్టుని జయించి, వారిని నూతన సృష్టిగా చేయుటకు తన ప్రజలను తనతో ఐక్యపరచుకున్న  క్రీస్తుకు వేరుగా వారేమి చేయగలరు అను విషయములను మాత్రమే పరిగణిస్తారు.  తాను స్వయంగా ఆ దినములలోని ఆత్మీయ పాయింట్ల వ్యవస్థను ఉపయోగించాడని పౌలు చెబుతున్నాడు. అతడిలా అంటున్నాడు, "ఎందుకనగా శరీరమును ఆస్పదము చేసికొనక దేవునియొక్క ఆత్మవలన ఆరాధించుచు, క్రీస్తుయేసునందు అతిశయపడుచున్న మనమే సున్నతి ఆచరించువారము. కావలయునంటే నేను శరీరమును ఆస్పదము చేసికొనవచ్చును; మరి ఎవ డైనను శరీరమును ఆస్పదము చేసికొనదలచినయెడల నేను మరి యెక్కువగా చేసికొనవచ్చును. ఎనిమిదవదినమున సున్నతి పొందితిని, ఇశ్రాయేలు వంశపువాడనై, బెన్యామీను గోత్రములో పుట్టి హెబ్రీయుల సంతానమైన హెబ్రీయుడనై, ధర్మశాస్త్రవిషయము పరిసయ్యుడనై, ఆసక్తివిషయము సంఘమును హింసించువాడనై, ధర్మశాస్త్రమువలని నీతివిషయము అనింద్యుడనై యుంటిని.  అయినను ఏవేవి నాకు లాభకరములై యుండెనో వాటిని క్రీస్తునిమిత్తము నష్టముగా ఎంచుకొంటిని. నిశ్చయముగా నా ప్రభువైన యేసుక్రీస్తునుగూర్చిన అతి శ్రేప్ఠమైన జ్ఞానము నిమిత్తమై  సమస్తమును నష్టముగా ఎంచుకొనుచున్నాను" (ఫిలిప్పీ 3:3.-8). తనను గురించి తన సమాజము విలువనిచ్చు ప్రతి విషయమును తెలియపరచిన తరువాత - సమాజ పాయింట్లు అన్నిటిని - అవన్నీ అతనికి నష్టముతో సమానమని చెబుతున్నాడు. క్రీస్తుతో ఐక్యపరచబడుటకు అతడు ఎక్కువ విలువనిస్తున్నాడు.
సమీక్ష ప్రశ్నలు:
1. విచారకరంగా, నేను "సామాజిక పాయింట్ల వ్యవస్థ" అని పిలచుదానిలో అతని పత్రిక యొక్క శ్రోతలలో కొందరు ఆదరణను వెదకుతున్నారు. ప్రతి సమాజం అందం, ఉద్యోగం, ఆదాయం, చుట్టుప్రక్కల, సామర్థ్యతలు, ఇష్టత, మొదలగువాటి ఆధారంగా కొన్ని పాయింట్లను పరోక్షంగా ఇస్తున్నట్లు కనిపిస్తుంది. సమాజం ఇలా అంటుంది, "మీరు కష్టములను ఎదుర్కుంటుంటే, మీరు పాయింట్లు కోల్పోతున్నారు, ఫలితంగా సమాజం దృష్టిలో విలువను కోల్పోతున్నారు. కాబట్టి మీ దగ్గర ఉన్న పాయింట్లను కాపాడుకొనుటకు, ఇంకా ఎక్కువ సంపాదించుటకు మీరు చేయదగినది చేయండి. అప్పుడు మీరు ప్రేమను, గౌరవమును పొందుతారు." అవును, ఈ పాయింట్ల వ్యవస్థ అధికారికముగా వ్రాయబడియుండదు. అయితే సమాజం దేనికి విలువనిస్తుందో, దేనికి విలువనియ్యదో  సమాజములోని సభ్యులకు తెలుసు, ఫలితంగా  ఒక ఖచ్చితమైన "పాయింట్ల వ్యవస్థను" నిర్మించవచ్చు. ఒక సమాజములోని ఉప సంస్కృతిలో వారు విలువనిచ్చు విశాల సంస్కృతి కంటే కొంచెం భిన్నమైన అభిప్రాయం ఉండవచ్చు. ఈ లోకం/యుగం యొక్క క్రమమను అనుసరించవద్దని పౌలు మనలను హెచ్చరించినప్పుడు (రోమా. 12:2) కొంత వరకు అపొస్తలుడైన పౌలు దీనిని గురించే మాట్లాడుతున్నాడు, ఎందుకంటే దేవుని రాజ్యము వచ్చినప్పుడు, ఈ లోక రీతి అంతమొంది, అయోగ్యమైనదిగా ఎంచబడుతుంది (1 కొరింథీ. 7:31). దీనిని మీ అధ్యయన సమాజములో చర్చించండి.
2. మీరు నివసించు సంస్కృతి/సమాజములోని పాయింట్ల వవస్థను వర్ణించండి. మీరు మీ దేశం, మీ ప్రాంతం, లేక మీ పట్టణము మీద దృష్టిపెట్టవచ్చు. ప్రాముఖ్యమైన, విలువగల వ్యక్తిగా పరిగణించబడుటకు మీరు ఏమి కలిగియుండాలి, ఎలాంటి వ్యక్తిగా ఉండాలి, ఏమి చేయగలిగి ఉండాలి? ఏదో ఒక విధంగా మీ సమాజం విలువనిచ్చు లక్షణములు, ఆస్తులు లేక సామర్థ్యతల జాబితాను సిద్ధపరచండి. పాయింట్ల వ్యవస్థ వాటికి ఆపాదించబడిన పాయింట్లకు అనుగుణంగా లేనప్పటికీ, వీటిలో ప్రతిదానికి 0 నుండి 100 మధ్య పాయింట్లను ఆపాదించండి. 100 సంఖ్య మీ సమాజము ఎక్కువగా విలువనిచ్చుదానికి ఆపాదించబడాలి, 0 అది తక్కువగా విలువనిచ్చుదానికి ఇవ్వాలి. ఒక సంస్కృతిలో నివసించు ప్రజలు దానికి ఎంతగా అలవాటుపడిపోతారంటే, కొన్నిసార్లు దానిలోని విలువలను ఖచ్చితంగా గుర్తించుట కష్టమవుతుంది. మీ మధ్యన నివసించు ఇతర దేశమువారు మీకు తెలిసియుంటే, వారి అభిప్రాయం తెలుసుకొనుట బాగుంటుంది. మీ సమాజం దేనికి విలువనిస్తుంది అను విషయమును గురించి వారు మీకొక మెళకువ ఇవ్వవచ్చు. దక్షిణ అమెరికాలోని ఒక దేశపు విలువల ఆధారంగా మీ జాబితా బహుశా ఇలా కనిపించవచ్చు. "మా సంస్కృతి దేనికి విలువనిస్తుంది" అను వరుసలో, ఈ విలువలకు మీ సంస్కృతి లేక ఉపసంస్కృతి ఎన్ని పాయింట్లను ఇస్తుందో వ్రాయండి. క్రింద ఇవ్వబడిన ఖాళీలలో ఇంకొన్ని విలువలను వ్రాయుటకు మీకు స్వాతంత్ర్యం ఉంది. నా పాయింట్ల వరుసలో, మీ సంస్కృతి లేక ఉపసంస్కృతి మిమ్మును విశ్లేషించు విధానమును గురించి మీ అభిప్రాయం ఆధారంగా పాయింట్ల విలువను ఇవ్వండి. మీ సంస్కృతిలో వివాదాత్మక విషయాలలోకి వెళ్లొద్దు. ఆ విషయాల యొక్క మూలమును క్షుణ్ణంగా పరిశీలించండి.
3. యేసు సర్వలోకమును తన భూలోక రాజ్యముగా మార్చుతున్నాడు కాబట్టి భూమి మీద జీవితం ప్రాముఖ్యమైయున్నది అను మీ నమ్మికను చూపుటకు మీరు చేయు కొన్ని పనులను వ్రాయండి.
4. మీ జీవితం మరియు పరిచర్యలో దేవుని శత్రువుల మీద మీరు సాధించిన విజయమును అనుభవించిన కొన్ని విధానములను తెలుపండి. 
5. ఈమధ్య మీరు ఇబ్బందిపడిన కొన్ని భయముల పేర్లు చెప్పండి. వాటిని వ్రాయండి.
6. మిమ్మును మీరు రాజ్య ప్రతినిధిగా చూస్తున్నారా? మీరు భూమి మీద దేవుని రాజ్యమును వ్యాప్తిపరచుటలో పాలుపంచుకొను దేవుని ప్రతినిధియైయున్నారా? ఉదాహరణలతో వివరించండి.
క్రియా అభ్యాసములు
1. మీ భయములను గురించి మీరు సిద్ధపరచిన జాబితాను బయటకు తీయండి. మీరు ప్రతి భయమునకు పేరు పెట్టుచుండగా (వీలైతే, మీ అధ్యయన సమాజం ముందు), దేవుని సామంత రాజుగా యేసుకు ప్రతి వస్తువు మీద, ప్రతి వ్యక్తి మీద సర్వాధికారము ఉన్నదని గుర్తుంచుకోండి. మీరు దేవుని రాజ్య పౌరులు అని, ఫలితంగా భయమునకు తావు లేదని గుర్తుంచుకోండి. వాస్తవానికి, "భయపడకుడి" అని యేసు మీకు ఆజ్ఞాపించాడు. ఈ పాఠంలో మీరు నేర్చుకున్న విషయముల వెలుగులో ప్రతి భయమును మీ అధ్యయన సమాజముతో చర్చించండి. అవసరమైతే మీ భయముల విషయంలో పశ్చాత్తాపపడండి.
మీరు ఒక సంఘ కాపరి లేక సంఘ నాయకుడు అయ్యుంటే, వారి భయములను గురించి కొందరు సంఘ సభ్యులను అడగండి. ఈ పాఠంలో మీరు నేర్చుకున్న విషయములను గురించి వారిని ప్రోత్సహించండి. తరువాత సమస్త విషయముల మీద యేసు కలిగియున్న అధికారమును గురించి, అది మన భయములను తొలగించు విధంగా రూపించబడిన విధానమును గురించి బోధించండి.
